
ՆԵՐԱԾՈՒԹՅՈՒՆ 
 

Վ. Բրյուսովի անվան պետական համալսարանի (ԲՊՀ) գործունեության արդյունավետությունն ու 
մրցունակությունն էապես պայմանավորված են կրթության կազմակերպման ձևերի ճկունությամբ, 
կրթական ծրագրերի շարունակական բարելավմամբ, արդիականացմամբ ու բազմազանեցմամբ: 
Պայմանավորված 2020 թ. Քովիդ-19 համավարակով և դրա հետևանքով ՀՀ-ում առաջացած սոցիալ-
տնտեսական և կրթական մարտահրավերներով՝ ԲՊՀ-ն նույնպես բախվեց մի շարք խնդիրների, 
որոնք, սակայն, ընդհանուր առմամբ չխոչընդոտեցին ԲՊՀ-ում կրթության շարունակականության 
ապահովումը:  

Համարժեքորեն և արագ արձագանքելով համավարակով պայմանավորված 
մարտահրավերներին՝ ԲՊՀ-ն ժամանակավորապես անցում կատարեց հեռավար ձևով կրթության 
կազմակերպմանն ու իրականացմանը: ԲՊՀ-ում հեռավար (այդ թվում՝ առցանց1

 

) ուսուցումից 
ուսանողների բավարարվածությունը գնահատելու նպատակով ԲՊՀ Որակի ապահովման կենտրոնը 
(ՈԱԿ) 2020 թ. իրականացրել է էլեկտրոնային հարցում, որը Կարիերայի կենտրոնի և Ուսանողական 
խորհրդի աջակցությամբ շրջանառվել է բուհի ուսանողների շրջանում: Հարցումն իրականացվել է ԲՊՀ 
առկա և հեռակա համակարգերում բակալավրիատում և մագիստրատուրայում սովորող ուսանողների 
շրջանում: Նրանց կարծիքները, մեկնաբանություններն ու առաջարկները հնարավորություն են ընձեռել 
առավել թիրախավորելու և վերանայելու հեռավար ձևով կրթության կազմակերպմանն առնչվող 
հիմնախնդիրները և դրանց լուծմանը միտված միջոցառումները: Առցանց ուսուցման կազմակերպման 
միջոցով բուհը զարգացրեց կրթության կազմակերպման այլընտրանքային ձևի՝ հեռավար ուսուցման 
իրականացման փորձը, որն էլ հետագայում ըստ անհրաժեշտության կկիրառվի բուհի կողմից՝ առավել 
դյուրին դարձնելով ԲՊՀ-ում կրթության կառավարումը: Հարցման արդյունքների ամփոփ 
վերլուծությունը ներկայացված է սույն փաստաթղթում ըստ հետևյալ բաժինների (Աղյուսակ 1). 

ԱՂՅՈՒՍԱԿ 1. ՀԱՐՑԱՇԱՐԻ ԲԱԺԻՆՆԵՐ 
 

ԲԱԺԻՆ ԲԱԺՆԻ ԲՈՎԱՆԴԱԿՈՒԹՅՈՒՆ 

Բաժին 1. Ընդհանուր տեղեկություն ուսանողների մասին 

Բաժին 2. Ուսանողների առողջական և սոցիալական վիճակի վրա Քովիդ-19 համավարակի 
ազդեցության գնահատում  

Բաժին 3. Հեռավար ուսումնառության գործընթացից ուսանողների բավարարվածության 
գնահատում  

Բաժին 4. ԲՊՀ-ում հեռավար դասավանդումից ուսանողների բավարարվածության գնահատում 

Բաժին 5. ԲՊՀ էլեկտրոնային ռեսուրսներից ուսանողների բավարարվածության գնահատում 
 

Մեթոդաբանություն  
 Հարցման ընտրանք են հանդիսացել 2019-2020 ուստարում ուսուցման առկա և հեռակա ձևերով 
բակալավրիատի (1-ինից 5-րդ կուրսեր) և մագիստրատուրայի (1-ինից 3-րդ կուրսեր) կրթական 
աստիճաններում անվճար և վճարովի հիմունքներով ԲՊՀ-ում սովորող ուսանողները (թվով 29692

 Հարցաշարն ընդգրկել է պարտադիր և ոչ պարտադիր պատասխաններ պահանջող 38 հարց (34 
փակ և 4 բաց հարցեր), որոնց միջոցով ԲՊՀ-ն հավաքագրել է վիճակագրական տվյալներ և 
տեղեկություն (ուսանողների առաջարկություններ ու կարծիքներ) ԲՊՀ-ում 2020 թ. հեռավար (այդ 
թվում՝ առցանց) կրթության կազմակերպման և իրականացման վերաբերյալ:   

), 
որոնցից սույն հարցմանը մասնակցել է 1826-ը, այսինքն՝ հարցմանը մասնակցել է ուսանողների շուրջ 
62%-ը: Հարցումն իրականացվել է էլեկտրոնային եղանակով՝ SurveyMonkey գործիքի կիրառմամբ:  

                                                           
1 ԲՊՀ-ում հեռավար կրթությունն իրականացվել է ZOOM էլեկտրոնային հարթակի միջոցով: 
2 2019 թ. նոյեմբերի դրությամբ՝ ԲՊՀ ուսանողների թիվը 2969 է: 

ԲԱԺԻՆ 1. ԸՆԴՀԱՆՈՒՐ ՏԵՂԵԿՈՒԹՅՈՒՆ ՈՒՍԱՆՈՂՆԵՐԻ ՄԱՍԻՆ 
 

Հարցմանը մասնակցած ուսանողների սեռատարիքային բաշխվածությունը ներկայացված է 
ստորև (Աղյուսակ 2)՝ 

Աղյուսակ 2. Հարցմանը մասնակցած ուսանողների սեռատարիքային բաշխվածությունը 

ԸՍՏ ՍԵՌԻ Թիվ Տոկոս 
իգական  1762 96.5% 

արական  64 3.5% 
ԸՆԴՀԱՆՈՒՐ 1826 100% 
ԸՍՏ ՏԱՐԻՔԱՅԻՆ ԽՄԲԵՐԻ Թիվ Տոկոս 
16-19 տ. 946 52% 
20-23 տ. 830 45% 
24-27 տ. 31 2% 
28 և բարձր 19 1% 
ԸՆԴՀԱՆՈՒՐ 1826 100% 

 
 Սեռատարիքային կազմի վերաբերյալ արձանագրվել են հետևյալ ցուցանիշները. ուսանողների 
մեծամասնությունը 16-19 տարիքային խմբի (52%) և իգական սեռի (96.5%) ներկայացուցիչներ են: ԲՊՀ 
ուսանողների շարքում իգական սեռի ներկայացուցիչների գերակայությունը գլխավորապես 
պայմանավորված է ԲՊՀ-ում ուսուցանվող կրթական ծրագրերի մասնագիտություններով 
(մանկավարժություն և մեթոդիկա, օտար լեզուների դասավանդում և այլն), որոնք մեծ մասամբ 
ընտրում են իգական սեռի ներկայացուցիչները: Այդ ցուցանիշը կարող է պայմանավորված լինել նաև 
ՀՀ-ում լեզվահասարակագիտական ոլորտում ներգրավված իգական սեռի ներկայացուցիչների 
գերակայությամբ: 
 Հարցմանը մասնակցած ուսանողների բաշխվածությունն ըստ ֆակուլտետների ներկայացված է 
Աղյուսակ 3-ում.  
 

Աղյուսակ 3. Հարցմանը մասնակցած ուսանողների բաշխվածությունը՝ ըստ ֆակուլտետների  
 

ՖԱԿՈՒԼՏԵՏԻ ԱՆՎԱՆՈՒՄ Ուսանողների թիվ Տոկոս 
1. Թարգմանության և միջմշակութային հաղորդակցման 
ֆակուլտետ 

700 38% 

2. Սոցիալական գիտությունների և սերվիսի ֆակուլտետ 491 27% 

3. Ռուսաց և օտար լեզուների ֆակուլտետ 357 20% 

4. Կրթության և մասնագիտական մանկավարժության 
ֆակուլտետ 

278 15% 

  
 Հեռավար ուսուցման ժամանակահատվածում հարցման մասնակիցների մեծ մասը (55%) նշել է, 
որ իրենց բնակության հիմնական վայրը հանդիսացել է ՀՀ որևէ մարզ, երկրորդ բարձր ցուցանիշի 
դեպքում՝ (49%)՝ Երևանը, իսկ ուսանողների շուրջ 1%-ը նույն ժամանակահատվածում գտնվել է 
արտերկրում3

                                                           
3 Սույն հարցաշարում ընդգրկված որոշ հարցեր ունեցել են բազմակի պատասխանների ընտրության հնարավորություն, որն էլ 
պայմանավորել է այդպիսի հարցերի արդյունքներից դուրսբերված ցուցանիշների ընդհանուր գումարի 100%-ի գերազանցումը:  

 (հարցը պարունակել է նաև այլ պատասխան տարբերակը): 

ԲԱԺԻՆ 2. ՈՒՍԱՆՈՂՆԵՐԻ ԱՌՈՂՋԱԿԱՆ ԵՎ ՍՈՑԻԱԼԱԿԱՆ ՎԻՃԱԿԻ ՎՐԱ 
ՔՈՎԻԴ-19 ՀԱՄԱՎԱՐԱԿԻ ԱԶԴԵՑՈՒԹՅԱՆ ԳՆԱՀԱՏՈՒՄ 

 
 Հարցումն ընդգրկել է հարցադրումներ, որոնց միջոցով հնարավոր է եղել բացահայտել Քովիդ-19 
համավարակի ժամանակահատվածում ուսանողների ուսումնառության վրա ազդող առանցքային և 
կողմնակի գործոնները և գնահատել դրանց ազդեցությունը: Այդ հարցադրումները հարցաշարում 
ներառելու նպատակահարմարությունը հիմնավորվում է նրանով, որ համավարակով պայմանավորված՝ 
ուսանողների առողջական և սոցիալական վիճակի փոփոխությունն անխուսափելի ազդեցություն է 
ունեցել նաև նրանց ուսումնառության որակի վրա: Հարցվողների մեծ մասը (76%) նշել է, որ հեռավար 
ուսուցման ժամանակահատվածում չի հանդիսացել Քովիդ-19 վարակակիր, չի մեկուսացել, և 
առողջության վրա այն չի անդրադարձել: Մյուս ցուցանիշները նվազման կարգով դիտարկելու դեպքում 
պարզ է դառնում, որ ուսանողների հաջորդ մեծ խմբերը նույնպես Քովիդ-19 վարակակիր չեն 
հանդիսացել, թեև մեկուսացել են որպես կոնտակտային անձ: Համեմատելով Քովիդ-19-ի վարակակիր 
հանդիսացած և չհանդիսացած ուսանողների թվային հարաբերակցությունը՝ պետք է նշել, որ հարցման 
մասնակիցներից վարակակիրների թիվը (124 ուսանող) զգալիորեն ավելի քիչ է, քան չվարակված 
ուսանողների թիվը (1549 ուսանող), այսինքն 124:1549 հարաբերակցությունից կարելի է ենթադրել, որ 
չվարակված ուսանողների թիվը շուրջ 12 անգամ գերազանցել է վարակվածների թիվը: Կարելի է նաև 
ենթադրել, որ հեռավար եղանակով կազմակերպված ուսուցումը նույնպես որոշ չափով կանխել է 
վարակի տարածումն ուսանողների շրջանում, թեև հնարավոր չէ բացառել, որ նշված 
ժամանակահատվածից հետո վարակված ուսանողների թիվն աճել Է:  
 Ուսանողների ուսումնառության վրա Քովիդ-19 համավարակի գործոնի ազդեցությամբ 
պայմանավորված այլ խնդիրների շարքում պետք է նշել ուսանողների սոցիալական շփումների, 
հուզական վիճակի և աշխատունակության հետ կապված խնդիրները: Հարցման մասնակիցների 
մեծամասնությունը (65%), լիովին համաձայն է եղել, որ լսարանային պայմաններում դասընթացներին 
մասնակցելու պակաս է ունեցել, իսկ փոքրամասնությունը (25%) նշել է, որ հեշտությամբ է կարողացել 
հարմարվել նոր իրավիճակին և կենտրոնացել է ուսումնառության վրա (հարցը պարունակել է նաև այլ 
տարբերակներ): Ընդհանրացնելով նմանաբովանդակ հարցերի պատասխանները՝ պետք է փաստել, 
որ ուսանողների մեծամասնությունը (51%) նշել է, որ լսարանային դասերի հետ համեմատած՝ ավելի 
դժվար է եղել կենտրոնանալ առցանց դասերի ընթացքում, և հիմնականում համաձայն չեն եղել այն 
պնդմանը, որ իրենց ուսումնառությունն ավելի արդյունավետ է դարձել հեռավար եղանակով 
դասընթացների իրականացման արդյունքում:  
 Այսպիսով, կարելի է փաստել, որ ուսանողները համակուրսեցիների հետ շփման և լսարանային 
պայմաններում դասընթացներին մասնակցելու, դասախոսների հետ անմիջական շփման ու 
քննարկումների, բուհական միջոցառումներին մասնակցության պակաս են ունեցել և տնային 
պայմաններում դժվարությամբ են կարողացել կենտրոնանալ ուսումնառության վրա: Հարցման 
ցուցանիշները ցույց են տալիս նաև, որ համավարակի պայմաններում առցանց դասընթացներին 
մասնակցելիս ուսանողները հիմնականում կարողացել են խուսափել հոգեկան ծանր խնդիրներից, 
սակայն կրթության որակի ապահովման տեսանկյունից հեռավար եղանակով դասերի անցկացումը ոչ 
միշտ և ոչ միանշանակ է եղել արդյունավետ: Հաշվի առնելով վերոնշյալը, ինչպես նաև հարցման բաց 
հարցերում ուսանողների կողմից ներկայացված առաջարկությունները՝ կարելի է փաստել, որ ըստ 
ուսանողների մեծամասնության՝ հեռավար կրթությունը նույնքան արդյունավետ և 
ուսումնառության նախընտրելի ձև չէ, որքան լսարանային պայմաններում ուսումնառությունը, և 
հեռավար կրթությունը դեռևս լիարժեք չի կարող փոխարինել լսարանային պայմաններում 
անցկացվող դասընթացներին:  
 Հարցման ընթացքում գնահատվել է նաև Քովիդ-19 համավարակի ազդեցությունն ուսանողների 
ինքնուրույն (արտալսարանային) աշխատանքի և ուսումնառության վրա: Հարցմանը մասնակցածների 
մեծամասնությունը՝ 38%-ը, նշել է, որ համավարակը որևէ ազդեցություն չի ունեցել իր անհատական 
աշխատանքի և ուսումնառության վրա, 25%-ի համաձայն՝ Քովիդ-19 համավարակը որոշ ազդեցություն 
է ունեցել, իսկ 22%-ի կարծիքով համավարակը դրական ազդեցություն է ունեցել իրենց անհատական 
աշխատանքի և ուսումնառության վրա: Ոչ զգալի տոկոս են կազմում այն ուսանողները (15%), որոնց 

ինքնուրույն աշխատանքի և ուսումնառության վրա համավարակը զգալի բացասական անդրադարձ է 
ունեցել: Պետք է նշել նաև, որ որոշ ուսանողների դեպքում համավարակը, այնուամենայնիվ, խիստ 
անդրադարձ է ունեցել անհատական աշխատանքի և ուսումնառության վրա, և ինքնուրույն 
ուսումնառելը գրեթե կամ ընդհանրապես հնարավոր չի եղել: Ընդհանրացնելով՝ կարելի է եզրակացնել, 
որ ուսանողները չեն կարողացել լիովին խուսափել համավարակի բացասական ազդեցությունից, 
սակայն այդպիսի ուսանողների թիվը կազմել է փոքրամասնություն: Հարցման ընդհանուր 
արդյունքներից կարելի է նաև ենթադրել, որ անգամ համավարակի բացասական ազդեցության 
պայմաններում ԲՊՀ-ի՝ ուսանողների կրթության շարունակականության և ուսուցման բնականոն 
գործընթացի ապահովմանը միտված քայլերի շնորհիվ ուսանողները կարողացել են կառավարելի 
դարձնել իրենց ուսումնառության վրա համավարակի ազդեցությունը: 

 
ԲԱԺԻՆ 3. ՀԵՌԱՎԱՐ ՈՒՍՈՒՄՆԱՌՈՒԹՅԱՆ ԳՈՐԾԸՆԹԱՑԻՑ ՈՒՍԱՆՈՂՆԵՐԻ 

ԲԱՎԱՐԱՐՎԱԾՈՒԹՅԱՆ ԳՆԱՀԱՏՈՒՄ 
 
 Համավարակի պայմաններում հեռավար կրթություն ստացած ուսանողների մասնակցությունը 
պայմանավորված է եղել նաև հեռավար ուսումնառությունից նրանց բավարարվածության աստիճանով, 
որը գնահատելու համար ուսանողները գնահատել են իրենց մասնակցությունն առցանց 
դասընթացներին: Ուսանողների մեծամասնությունը՝ 63%-ը, նշել է, որ լիարժեք և կանոնավոր կերպով 
մասնակցել է բոլոր առցանց դասընթացներին, երկրորդ բարձր ցուցանիշի (23%) համաձայն՝ 
ուսանողները մասնակցել են առցանց դասերին, սակայն ավելի քիչ, քան լսարանային դասերին: 
Նվազման կարգով հաջորդ ցուցանիշը (8%) վերաբերում է առցանց դասընթացներին մասնակցած, 
սակայն լսարանային դասերի համեմատ մասնակցության ավելի բարձր շեմ ապահոված ուսանողների 
խմբին: Առցանց դասընթացներին շատ քիչ մասնակցածների ցուցանիշը 5% է, իսկ այլ տարբերակ 
նշած և դասընթացներին առհասարակ չմասնակցած ուսանողների ընդհանուր ցուցանիշը 1% է: 
 Ընդհանրացնելով դրական ցուցանիշները՝ պետք է նշել, որ հեռավար դասընթացներին 
մասնակցած ուսանողների թիվն ավելի բարձր է (71%), քան քիչ, շատ քիչ մասնակցած և չմասնակցած 
ուսանողների թիվը (29%): Այսինքն՝ դասընթացներին մասնակցած ուսանողների թիվը շուրջ 2.5 անգամ 
ավելի է, քան մասնակցության շատ ցածր ցուցանիշներով կամ դասընթացներին առհասարակ 
չմասնակցած ուսանողների թիվը: Այսպիսով, վերոնշյալ ցուցանիշները ցույց են տալիս, որ 
ուսանողների՝ հեռավար դասընթացներին ներգրավվածությունը համավարակի 
ժամանակահատվածում (2020 թ.) ընդհանուր և մեծ մասամբ ապահովված է եղել:  
 Հարցման ընթացքում նաև պարզ է դարձել, որ դասընթացների բովանդակությունը 
համավարակի ժամանակահատվածում էական փոփոխությունների չի ենթարկվել: Ուսանողների 
մեծամասնությունը նշել է, որ հեռավար դասընթացների բովանդակության հետ կապված խնդիր 
հիմնականում չեն ունեցել: Այն մասնակիցները, որոնք նշել են որոշ խնդիրներ, վերաբերել են ավելի 
մեծ ծանրաբեռնվածությանը, տնային հանձնարարությունների և ինքնուրույն աշխատանքների ծավալի 
մեծացմանը, որի արդյունքում ուսուցման արդյունավետությունը որոշ չափով նվազել է, ինչպես նաև 
տեխնիկական խնդիրներին, որոնց պատճառով մատուցվող նյութը երբեմն հնարավոր չի եղել լիարժեք 
ընկալել: Ընդհանուր առմամբ, ԲՊՀ-ն հեռավար եղանակով կարողացել է նաև ըստ դասընթացի 
բնույթի (տեսական, գործնական, տեսագործնական) կազմակերպել և իրականացել սեմինարներ ու 
գործնական աշխատանքներ տարբեր եղանակներով (հիմնականում՝ տեսակապով): Հեռավար 
եղանակով ուսուցման լիարժեք արդյունավետության ապահովման անհնարինությունը նաև 
պայմանավորված է նրանով, որ առցանց տարբերակով գործնական դասընթացները (օրինակ՝ 
թարգմանչություն, ֆիզկուլտուրա) հնարավոր չի եղել կազմակերպել այնպես, ինչպես լսարանային 
պայմաններում:  
 Հարցման առանցքային հարցերի շարքում կարելի է շեշտադրել համավարակի պայմաններում 
ԲՊՀ-ում կազմակերպված առցանց դասընթացների ընդհանուր արդյունավետության գնահատմանը 
միտված հարցադրումը: Ըստ պատասխանների մեծամասնության՝ ԲՊՀ-ում դասընթացների 
հեռավար ձևով իրականացման ընդհանուր արդյունավետությունը գնահատվել է գերազանց և լավ՝ 



7 
 

52%, բավարար՝ 33%, իսկ բացասական ցուցանիշը (անբավարար և խիստ անբավարար)՝ 
ընդամենը 15% (Գծապատկեր 1).  

 

Գծապատկեր 1. Համավարակի պայմաններում ԲՊՀ-ում կազմակերպված դասընթացների 
ընդհանուր արդյունավետության գնահատում  

 

 

 Այսպիսով, Գծապատկեր 1-ից պարզ է դառնում, որ համավարակի պայմաններում ԲՊՀ-ում 
կազմակերպված դասընթացների իրականացման ընդհանուր արդյունավետությունը մեծամասնության 
կողմից գնահատվել է դրական, սա փաստում է այն մասին, որ ԲՊՀ-ն կարողացել է պատշաճ կերպով 
կազմակերպել և իրականացնել առցանց կրթություն՝ ուսանողներին հնարավորություն ընձեռելով 
պահպանել իրենց կրթության շարունակականությունը: Միևնույն ժամանակ, հատկանշական է նաև 
այն, որ չնայած այդ դրական ցուցանիշներին՝ ուսանողների մեծ մասը նախընտրել է ոչ թե հեռավար, 
այլ լսարանային դասընթացներն ու դեմ առ դեմ հանդիպումները:  
 ԲՊՀ-ում համավարակի պայմաններում կազմակերպված դասընթացների արդյունավետությունը 
պայմանավորված է եղել նաև ուսուցման արդյունավետ կազմակերպման, ներառյալ ճկուն 
դասացուցակներով դասընթացների իրականացման հանգամանքով: Մասնավորապես՝ 
մասնակիցների մեծամասնությունը նշել է, որ հեռավար ձևով անցկացված դասընթացներն ընդհանուր 
առմամբ կազմակերպվել են ըստ դասացուցակով նախատեսված ժամերի (94%): Ըստ նախատեսված 
դասացուցակների՝ դասընթացների կազմակերմանն առնչվող բացասական ցուցանիշները զգալի ցածր 
են (6%):  
 Հարցման մեկ այլ առանցքային հարց վերաբերել է ԲՊՀ-ում դասընթացները հետագայում 
հեռավար անցկացնելուն: Հարցման մասնակիցների մեծամասնությունը (62%) նշել է, որ չի ցանկանում 
հետագայում ուսումը շարունակել առցանց եղանակով, ի հակադրություն նրանց (30%), ովքեր 
ցանկացել են բոլոր կամ որոշ դասընթացների մասնակցել առցանց եղանակով (հարցն ունեցել է նաև 
այլ տարբերակներ): Այն փաստը, որ որոշ ուսանողներ նախընտրել են հեռավար ձևով ուսումնառության 
տարբերակը, կարող է պայմանավորված լինել նրանով, որ հեռավար կրթությունը հնարավորություն է 
տվել առավել արդյունավետ կերպով համատեղելու ուսումն ու աշխատանքը և ավելի շատ ժամանակ 
հատկացնելու ինքնուսուցմանը (Գծապատկեր 2).  
 

Գծապատկեր 2. ԲՊՀ-ում դասընթացները հետագայում հեռավար եղանակով անցկացնելու 
ուսանողների նախապատվությունը 

պարագայում 
10% ոչ 

62% 

դժվարանում եմ 
պատասխանել 

8% 

 Հարցման մի շարք այլ հարցադրումների պատասխանները վերահաստատում են ուսանողների 
այն տեսակետները, որ նրանց մեծ մասը համաձայն չէ այն պնդմանը, որ առցանց ուսուցումը կարող է 
ամբողջությամբ փոխարինել լսարանային ուսուցմանը, և նրանք ավելի շատ հակված են շարունակելու 
ուսումը լսարանային պայմաններում: 
 Հաշվի առնելով առցանց ձևաչափով դասընթացների կազմակերպման 
առանձնահատկությունները՝ հարցումը ներառել է նաև հարցադրումներ ուսումնառության համար 
անհրաժեշտ տեխնիկական միջոցների (համակարգիչ, պլանշետ, հեռախոս և այլն) և համացանցի 
հասանելիության վերաբերյալ: Խմբավորելով ցուցանիշները՝ կարելի է փաստել, որ ուսանողները 
հիմնականում ունեցել են սեփական սարքերն իրենց ուսումնառությունը հեռավար եղանակով 
իրականացնելու համար, իսկ այն ուսանողները, որոնք սարքերով ապահովվածության խնդիրներ են 
ունեցել, ստացել են բուհի աջակցությունը: ՏՀՏ-ների կիրառման հմտությունների առումով պետք է նշել, 
որ ուսանողները մեծ մասամբ տիրապետել են դրանց և ՏՀՏ-ների ոլորտում իրենց գիտելիքների 
իմացությունն ու կիրառման կարողությունը գնահատել են գերազանց (51%) և լավ (40%) (հարցն ունեցել 
է նաև այլ տարբերակներ): Չնայած այն հանգամանքին, որ ուսանողների մեծ մասը ապահովված է եղել 
անհրաժեշտ համակարգչային տեխնիկայով և բավարար չափով տիրապետել է ՏՀՏ հմտություններին, 
ուսանողների մեծ մասը կրկին ցանկություն չի հայտնել ուսումնառությունը շարունակել հեռավար 
եղանակով: 
 Ընդհանրացնելով ուսանողների հեռավար ուսումնառության գործընթացից ուսանողների 
բավարարվածության գնահատման արդյունքները՝ կարելի է նշել, որ հեռավար ուսումնառության 
առավելությունների և թերությունների շարքում ուսանողները հիմնականում առանձնացրել են՝ 
Առավելություններ՝ 
 ժամանակի արդյունավետ կառավարումը,  
 ուսման և աշխատանքի համատեղելիության հնարավորությունը,  
 մարզերում բնակվող ուսանողների շրջանում տրանսպորտային և ֆինանսական միջոցների 

խնայումը,  
 առցանց տարբերակով դասընթացներին մասնակցելու շնորհիվ Քովիդ-19-ով վարակվելու 

հավանականության ցածր մակարդակը,  
 ՏՀՏ-ների կիրառման հմտությունների զարգացումը և այլն:  
Թերություններ՝  
 սոցիալականացման, առողջական և հոգեբանական խնդիրները,  
 համացանցի հասանելիությանը/կապի խափանմանը և սարքավորումների անսարքությանն առնչվող 

տեխնիկական խնդիրները,  
 ուսանողների մոտիվացիայի անկումը և դասերին կենտրոնացվածության ցածր մակարդակը,  
 գերծանրաբեռնվածությունը (մատուցվող նյութի չափը գերազանցել է լսարանում մատուցվող նյութի 

ծավալին),  
 հոսքային և որոշ մասնագիտական առարկաների ոչ լիարժեք արդյունավետությունը,  
 որոշ գործնական առարկաների դեպքում (օրինակ՝ ֆիզկուլտուրա, օտար լեզվի դասընթացներ) 

տնային պայմաններում դասընթացների անցկացման դժվարությունները և այլն: 
 

ԲԱԺԻՆ 4. ԲՊՀ-ՈՒՄ ՀԵՌԱՎԱՐ ԴԱՍԱՎԱՆԴՈՒՄԻՑ ՈՒՍԱՆՈՂՆԵՐԻ 
ԲԱՎԱՐԱՐՎԱԾՈՒԹՅԱՆ ԳՆԱՀԱՏՈՒՄ 

 
 Սույն հարցաշարն ընդգրել է նաև հարցադրումներ, որոնց միջոցով հարցման մասնակիցները 
գնահատել են հեռավար դասավանդումից իրենց բավարարվածության աստիճանը, որն էլ 
հնարավորություն է ընձեռել առավել տեսանելի դարձնելու հեռավար եղանակով դասավանդմանն 
առնչվող խնդիրները: Վերջիններիս առնչվող հարցադրումների արդյունքների համախմբմամբ կարելի 
է արձանագրել այն, որ ուսանողների մեծամասնությունը՝ 58%-ը, լիովին համաձայն է, որ 
դասախոսները ժամանակին ներկայացել են հեռավար դասընթացներին, 44%-ի կարծիքով՝ 
ուսումնական գործընթացն առցանց հարթակում արդյունավետ են օգտագործել և տրամադրել են 
մատչելի ու հասանելի ուսումնական նյութեր, 82%-ի համաձայն՝ դասախոսները պարբերաբար 

հանձնարարել են տնային առաջադրանքներ: Ուսանողակենտրոն ուսուցման տեսանկյունից կարևոր է 
նաև այն, որ ուսանողների 69%-ի կարծիքով դասախոսները հետևողական են եղել տնային 
առաջադրանքների ստուգման հարցում՝ պարբերաբար տրամադրելով հետադարձ կապ ուսանողներին: 
Ուսանողների 47%-ը նշել է, որ դասախոսները հաշվի են առել հեռավար դասընթացների վերաբերյալ 
ուսանողների առաջարկություններն ու բողոքները, իսկ 66%-ի կարծիքով՝ դասախոսները տրամադրել 
են անհրաժեշտ տեղեկություն (հարցաշար, անհրաժեշտ ուսումնական նյութեր և գրականություն) 
հեռավար քննությունների վերաբերյալ):  
 Ընդհանրացնելով արդյունքները՝ պարզ է դառնում, որ ուսանողներն ընդհանուր առմամբ 
դրական են գնահատել դասախոսների կողմից հեռավար ուսուցման իրականացումը, այսինքն՝ 
դասախոսները կարողացել են ոչ լսարանային պայմաններում հնարավորինս ապահովել կրթության 
շարունակականությունը, իսկ գործնական վարժությունների և սեմինարների պարբերական 
կազմակերպման վերաբերյալ պնդման հետ ուսանողների ոչ լիովին, այլ մասնակիորեն համաձայն 
լինելը կարող է պայմանավորված լինել դասավանդված առարկաների բնույթով (տեսական, 
գործնական, տեսագործնական): Բարելավման ենթակա ցուցանիշների շարքում դեռևս շարունակում է 
մնալ դասընթացներում բոլոր ուսանողներին հավասարապես ներգրավելու խնդիրը, որը կարող է 
պայմանավորված լինել այն հանգամանքով, որ ուսանողների մեծ խմբերի դեպքում դասընթացների 
համար տրամադրված ժամանակահատվածը ոչ միշտ է բավարար եղել բոլոր ուսանողներին 
հավասարաչափ ներգրավելու համար: Բաց պատասխաններում ուսանողները նշել են նաև որոշ 
դասախոսների՝ առցանց ձևաչափով դասավանդման հմտությունների զարգացման անհրաժեշտության, 
էլեկտրոնային ուսումնաօժանդակ նյութերի պակասի, մեծածավալ հանձնարարությունների և 
նմանաբովանդակ խնդիրների մասին, որոնք որոշ չափով խոչընդոտել են ուսանողների 
ուսումնառությունը: 
 Հարցումը ներառել է նաև առցանց ձևաչափով դասընթացների վերջնարդյունքների յուրացմանը 
միտված գնահատման վերաբերյալ հարցադրումներ: Մասնավորապես՝ գիտելիքների գնահատման 
թափանցիկության և արդարության վերաբերյալ ուսանողների կարծիքները տարբերվել են. 
ուսանողների մեծամասնությունը (86%) նշել է, որ դասախոսների կողմից հեռավար դասընթացների 
իրականացման ընթացքում ուսանողների գիտելիքների գնահատումը միշտ կամ հիմնականում եղել է 
թափանցիկ և արդար: Բացասական պատասխանների (հիմնականում կամ ընդհանրապես թափանցիկ 
և արդար չի եղել) տոկոսային ցուցանիշը կազմում է 14%:  
 Ուսանողների գիտելիքների գնահատման համար դասախոսների կիրառած մեթոդների շարքում 
ամենաբարձր ցուցանիշը կազմում են խմբային քննարկումները, ինքնուրույն և թիմային 
աշխատանքները, դասախոսությունները: Համեմատաբար ցածր ցուցանիշ են կազմել դերային խաղերի 
և գործնական/լաբորատոր աշխատանքների կազմակերպման ձևերն ու մեթոդները, որը ենթադրաբար 
պայմանավորված է եղել ոչ լսարանային պայմաններում դասընթացների կազմակերպման ձևերի ու 
մեթոդների կիրառման սահմանափակմամբ: Հաշվի առնելով այն, որ առցանց դասընթացների 
ընթացքում կիրառված դասավանդման վերոնշյալ մեթոդները (ներառյալ դասախոսությունները) 
ընդհանուր առմամբ արդյունավետ են գնահատվել, կարելի է փաստել, որ անգամ առցանց ձևաչափով 
ուսուցման պարագայում դասավանդման որոշ ավանդական մեթոդներից լիովին հրաժարումը 
նպատակահարմար չէր կարող լինել: 

 

ԲԱԺԻՆ 5. ԲՊՀ ԷԼԵԿՏՐՈՆԱՅԻՆ ԵՎ ԱՅԼ ՌԵՍՈՒՐՍՆԵՐԻՑ ՀԵՌԱՎԱՐ 
ՈՒՍՈՒՑՄԱՄԲ ՍՈՎՈՐՈՂ ՈՒՍԱՆՈՂՆԵՐԻ ԲԱՎԱՐԱՐՎԱԾՈՒԹՅԱՆ ԳՆԱՀԱՏՈՒՄ 

 
 Համավարակի պայմաններում ԲՊՀ վարչական և ՊԴ կազմն ուսանողներին տրամադրել է նաև 
ռեսուրսային աջակցություն (ներառյալ համացանցային կապով և համակարգչային տեխնիկայով 
զինված լսարաններ) ուսումնական բնականոն գործընթացը կազմակերպելու համար: Մասնավորապես՝ 
հարցմանը մասնակցած ուսանողները բավարար են գնահատել մասնագիտական էլեկտրոնային 
հայալեզու և օտարալեզու գրականությունը, դասախոսությունները և էլեկտրոնային ռեսուրսները, 
մասամբ բավարար՝ դասագրքերը և ուղեցույցները, գեղարվեստական գրականությունը: ԲՊՀ-ում 
Էլեկտրոնային ռեսուրսներից ուսանողների բավարարվածության գնահատման արդյունքների 

համաձայն՝ հարցմանը մասնակցած ուսանողների մեծամասնությունը չի օգտվել ԲՊՀ-ի գրադարանի 
էլեկտրոնային ռեսուրսներից: Հնարավոր պատճառներից կարող է լինել այն, որ ԲՊՀ-ի գրադարանի 
էլեկտրոնային ռեսուրսներից օգտվելու հմտությունները և գրադարանային առցանց պատվերների 
ծառայության վերաբերյալ նրանց իրազեկվածության մակարդակը բարձր չի եղել, և/կամ ամբիոնները 
կամ գիտաուսումնական կենտրոններն ունեցել են համապատասխան ռեսուրսներ, որոնք տրամադրվել 
են ուսանողներին, որի արդյունքում ուսանողները էլեկտրոնային գրադարանից օգտվելու 
անհրաժեշտություն չեն ունեցել: Հնարավոր այլ պատճառներից կարող է լինել նաև այն, որ 
ուսանողներն ինքնուրույն կարողացել են համացանցում փնտրել և գտնել իրենց անհրաժեշտ 
մասնագիտական գրականություն: 

 
 

ԱՄՓՈՓՈՒՄ 
 
 Ամփոփելով 2020 թ. ԲՊՀ-ում իրականացված հեռավար (այդ թվում՝ առցանց) ուսուցումից 
ուսանողների բավարարվածության գնահատման արդյունքների վերլուծությունը՝ կարելի է 
եզրակացնել, որ Քովիդ-19 համավարակն անխուսափելի ազդեցություն է ունեցել ԲՊՀ ուսանողների և 
նրանց ուսումնառության վրա՝ առաջացնելով որոշակի առողջական և սոցիալական շփման, ինչպես 
նաև ուսումնառության կազմակերպման որոշակի խնդիրներ: Թեև այդ համավարակով 
պայմանավորված մարտահրավերներն ու խնդիրները դժվարեցրել են հեռավար եղանակով ուսուցման 
կազմակերպման և իրականացման գործընթացները, սակայն բուհը կարողացել է ապահովել 
կրթության շարունակականությունը՝ հիմնվելով իր ռազմավարությամբ սահմանված առաքելության, 
առաջնահերթությունների, ռազմավարական նպատակների ու խնդիրների վրա: Քովիդ-19 
համավարակի ժամանակահատվածում ուսանողների շրջանում անցկացված հարցման արդյունքները 
ցույց են տալիս, որ ուսանողների մեծամասնությունը հիմնականում նախապատվություն չի տվել 
ուսուցման հեռավար եղանակով անցկացմանը, ի տարբերություն լսարանային պայմաններում դրա 
կազմակերպմանը: Հատկանշական է այն, որ թեև ուսանողները ԲՊՀ-ի կողմից հեռավար, այդ 
թվում՝ առցանց եղանակով կազմակերպված կրթությունն ընդհանուր առմամբ գնահատել են լավ, 
սակայն նշել են, որ հեռավար տարբերակով իրականացված ուսուցման արդյունավետությունը, 
այնուամենայնիվ, զիջել է բուհում լսարանային ուսուցման արդյունավետությանը: Ընդ որում, այդ 
ցուցանիշների հիմքում ոչ թե ԲՊՀ-ի կողմից հեռավար ուսուցման կազմակերպչական գործընթացների 
անարդյունավետությունն է, այլ համավարակով պայմանավորված մի շարք օբյեկտիվ գործոնների 
ազդեցությունը: Հեռավար եղանակով ուսուցումից ուսանողների բավարարվածության ոչ բարձր 
մակարդակի հիմնական պատճառներն են սոցիալականացման սահմանափակ հնարավորությունները 
(օրինակ՝ լսարանային հանդիպումների, դասախոսների և համակուրսեցիների հետ դեմ առ դեմ 
քննարկումների հնարավորության բացակայություն), հեռավար ուսուցման կտրուկ անցումը, 
ուսանողների մոտիվացիայի անկումը, առողջական, հոգեբանական, տեխնիկական և նմանատիպ այլ 
խնդիրները: Հարկ է նշել, որ 2020 թ. ԲՊՀ-ում կրթության հեռավար եղանակով իրականացման 
պահանջը բխել է ՀՀ կառավարության որոշումներից և դրանցով նախատեսված 
սահմանափակումներից: 
 Բուհում հեռավար դասավանդումից ուսանողների բավարարվածության գնահատման 
արդյունքում նաև պարզ դարձավ, որ ընդհանուր առմամբ, ուսանողները գոհ են եղել ԲՊՀ 
դասախոսների կողմից իրականացված դասավանդման որակից: Միևնույն ժամանակ նշվել է, որ 
ցանկալի կլիներ վերապատրաստել որոշ դասախոսների՝ հեռավար եղանակով դասավանդման 
արդյունավետությունը բարձրացնելու, ինչպես նաև ՏՀՏ-ների տիրապետման հմտությունները 
զարգացնելու նպատակով: Հարկ է շեշտադրել այն, որ ուսանողների մեծ մասի համաձայն՝ հեռավար 
ուսուցումը նույնքան արդյունավետ չէ, որքան լսարանային ուսուցումը, թեև ԲՊՀ-ի կողմից բավարար 
չափով իրականացվել են հեռավար կրթության կազմակերպման և իրականացման համար անհրաժեշտ 
աշխատանքները: Հետևապես, վերահաստատվում է ուսանողների այն համընդհանուր տեսակետը, որ 
հեռավար կրթությունը չի կարող լիարժեք փոխարինել լսարանային ուսուցմանը: 

Հաշվի առնելով հեռավար ուսուցման առավելություններն ու թերությունները՝ ուսանողներն 
առաջարկել են նաև ԲՊՀ-ի կողմից տվյալ ժամանակահատվածում իրականացված հեռավար (այդ 
թվում՝ առցանց) կրթության բարելավման ուղիներ և առաջարկություններ, որոնցից հիմնականները 
ներկայացվում են ստորև.  

• կրճատել դասաժամերը և նվազեցնել տնային հանձնարարությունների ծավալը,  
• գործնական առարկաները կազմակերպել բուհում, տեսական առարկաները՝ առցանց 

եղանակով, 
• գրադարանային ռեսուրսները դարձնել էլեկտրոնային և բարձրացնել հասանելիության 

մակարդակը,  
• իրականացնել ուսանողների և դասախոսների բեռնվածության գնահատում՝ հետագայում 

դասավանդման, ուսումնառության և գնահատման հնարավոր բացերը լրացնելու համար,  
• զարգացնել դասախոսների ՏՀՏ-ների կիրառման հմտությունները,  
• անցնել լսարանային ուսուցման՝ հակահամաճարակային կանոնների պահպանմամբ, 
• հոսքային դասընթացները կազմակերպել առանձին խմբերով՝ ապահովելով դասախոսների և 

ուսանողների արդյունավետ համագործակցությունը: 
ԲՊՀ-ն, հաշվի առնելով ուսանողների կողմից բարձրաձայնված խնդիրներն ու 

առաջարկությունները, ինչպես նաև հեռավար եղանակով ուսուցման կազմակերպման 
արդյունավետության ապահովման կարևորությունը, 2020-2022 թթ. ձեռնարկել է բարելավմանը 
միտված մի շարք միջոցառումներ, որոնցից կարելի է առանձնացնել հետևյալը4

 պահպանվել են հակահամաճարակային սանիտարահիգիենիկ բոլոր պայմանները, 
վերահսկվել է սոցիալական հեռավորության պահպանումը բուհում, 

՝ 

 ԲՊՀ Առաջին օգնության կենտրոնի կողմից տրամադրվել են բժշկական 
խորհրդատվություններ և առաջին բուժօգնություն, կատարվել են բուժզննումներ և 
կազմակերպվել են պատվաստումներ բուհի աշխատակիցների համար, 

 մշակվել է ZOOM հավելվածի կիրառման ուղեցույցը, և պատրաստվել է ZOOM հավելվածի 
կիրառման տեսանյութ5

 իրականացվել են վերապատրաստումներ բուհի աշխատակիցների (ներառյալ դասախոսների) 
ՏՀՏ-ների (այդ թվում՝ ZOOM հավելվածի) կիրառման հմտությունների զարգացման 
նպատակով

, որոնք շրջանառվել են ԲՊՀ բոլոր ստորաբաժանումների և 
ուսանողների շրջանում (2020 թ.), 

6

 մշակվել, հաստատվել և գործառվել են «ԲՊՀ-ի 2019-2020 ուսումնական տարվա ավարտական 
կուրսերի ուսանողների ամփոփիչ ատեստավորումը հեռավար (այդ թվում՝ առցանց) ձևով 
անցկացնելու ընթացակարգ»

, 

7, «ԲՊՀ-ի կողմից ուսումնական գործընթացի հեռավար ձևով 
կազմակերպման կանոնակարգ»8

 վերանայվել և առցանց ձևաչափով ուսուցման կազմակերպմանն են հարմարեցվել 
դասապլանները, դասացուցակները, դասընթացներն ու դրանց նկարագրերը, 

 փաստաթղթերը (2020-2021 թթ.), 

 բուհի կողմից ուսանողներին պարբերաբար տրամադրվել է տեխնիկական և 
խորհրդատվական աջակցություն: 

Բուհի կողմից ձեռնարկված բարելավման վերոնշյալ և նմանատիպ այլ միջոցառումները կրելու են 
շարունակական բնույթ և հաշվի են առնվելու առցանց (online) և անցանց (offline) ուսուցման 
կազմակերպման հետագա գործընթացներում: 

                                                           
4 Հաշվի առնելով այն, որ սույն հարցաշարի արդյունքների նախնական վերլուծությունը կատարվել է 2021 թ. և քննարկվել ԲՊՀ 
ղեկավար կազմի հետ, սույն փաստաթուղթը ներառում է նաև ներկայացված առաջարկությունների ուղղությամբ ԲՊՀ-ի 
կողմից իրականացված բարելավման հիմնական միջոցառումները, որոնք բուհը ձեռնարկել է 2021-2022 թթ. 
ժամանակահատվածում:  
5 ZOOM հավելվածի կիրառման տեսանյութի հղում՝ https://brusov.am/hy/announcement/gortsnakan_khorhurdner_zoom 
6 ZOOM հավելվածի կիրառման վերաբերյալ վերապատրաստումներ՝ https://brusov.am/hy/gallery/ 
7 ԲՊՀ-ի 2019-2020 ուսումնական տարվա ավարտական կուրսերի ուսանողների ամփոփիչ ատեստավորումը հեռավար (այդ 
թվում՝ առցանց) ձևով անցկացնելու ընթացակարգ՝ https://brusov.am/website/documentation/files/538e606a.pdf 
8 ԲՊՀ-ի կողմից ուսումնական գործընթացի հեռավար ձևով կազմակերպման կանոնակարգ` 
https://brusov.am/website/documentation/files/d0759060.pdf   

https://brusov.am/hy/announcement/gortsnakan_khorhurdner_zoom_havelvatsov_heravar_dasakhosutyunneri_kazmakerpman_hamar_samvel_hovhannisyan%23sthash.qcWYTv9a.cF7tzZWr.dpbs�
https://brusov.am/hy/gallery/2020_t_septemberi_3-in_ev_4-in_bph_oraki_apahovman_kentrony_zoom_havelvatsi_kirarman_veraberyal_irakanacrec_erkorya_verapatrastum_bph_ambionneri_ev_gu_kentronneri_hamar/%23prettyPhoto�
https://brusov.am/website/documentation/files/538e606a.pdf�
https://brusov.am/website/documentation/files/d0759060.pdf�

